
Cuors rumantschs 1960 / 61, organisats
o sustgnüts da la LR

Lö Magister Numer
partecip.

Idiom Cuors

Cuoira Dr. J. C. Arquint 10 Ladin Cuors I
Cuoira' Dr. J. C. Arquint 2 Ladin Cuors II
Cuoira Dr. J. C. Arquint 2 Ladin Cuors ni
Cuoira Fridolin Quinter 5 Sursilvan Cuors I
Cuoira Gieri Carigiet 5 Sursilvan Cuors II
Cuoira Gieri Carigiet 5 Sursilvan Cuors m
Domat Andrea Solêr 5 Sursilvan Cuors I
Lai Toni Cantieni 10 Surmiran Cuors I
Muster Giusep Capaul 10 Sursilvan Cuors I
Puntraschigna Otto Cantieni 5 Ladin Cuors I
Puntraschigna Otto Cantieni 5 Ladin Cuors n
San Murezzan Arnold Parli 8 Ladin Cuors I
San Murezzan Arnold Parli 5 Ladin Cuors II
Scuol Jon Semadeni 5 Ladin Cuors I
Scuol Jon Semadeni 5 Ladin Cuors Ia
Scuol Jon Semadeni 5 Ladin Cuors Ib
Sedrun Leci Jacomet 5 Sursilvan Cuors I
Sent Armon Planta 4 Ladin Cuors I
Tavo Otto Arquint 3 Ladin Cuors III
Tavo Gallus Pfister 2 Sursilvan Cuors m
Tinizong Tgasper Dosch 3 Surmeiran Cuors I
Trun Modest Decurtins 9 Sursilvan Cuors I
Tusan Anna-Lina Felix 5 Sutsilvan Cuors I
Tusan Anna-Lina Felix 3 Sutsilvan Cuors III

11 teater 1960/61

La consultaziun da teater es statta ingon plü pitschna, v. d. la con-
sultaziun per scrit, e quai per il simpel motiv cha cun viagiar per il
chantun intuorn cul microfon gnit la consultaziun fatta suvent be a
bocca. Dals 11 avrigl 1960 als 20 favrer 1961 sun gnüts tramiss 66
tocs d'teater ad invista a 17 societats, sainza las propostas fattas a
bocca. Eir consultatizuns tecnicas sun gnüdas dattas a 5 societats. In
plü ha gnü lö a Zernez als 27 november 1960 ün cuors per dumandas
dad iglüminaziun da teater. Quist cuors gnit arrandschä da la Societa
per ü teater populär svizzer suot la direcziun da signur Rudolf Joho.
Üna buna dunzaina da redschissuors ed iglüminaduors han frequentà
il cuors chi malavita ha dürà be ün mez di, causa collisiun cun üna
festività da la baselgia dal lö. Ün rapport plü detaglià sur da quist

cuors es cumpars aint illa «Schweizerische Theaterzeitung» (ediziun
per il teater populär) dals 1 favrer 1961, nr. 2.

La Lia Rumantscha ha prepara Tediziun d'ün nouv muossavia
dramatic. Nouv in dubel sen. Nouv perquai ch'el registrarà ils tocs da
teater cumpars daspö l'an 1947, dimena daspö Tediziun dal prüm
muossavia, e nouv eir perquai ch'el nu varà plü la fuorma da cudesch
sco il prüm, mo la fuorma d'üna mappa. Quista mappa cuntegna
singuls fögls chi's laschan cumplettar davoman chi vegn oura nouvs
tocs o s-chartar cur cha ün toc nun es plü cuntendschibel o vain
rimplazzä tras üna nouva ediziun. I's tratta dimena da spordscher a noss
redschissuors ün muossavia propi pratic chi sarà eir adüna à jour. Nus
sperain cha la finanziaziun da quista bell'ouvra as lascharà realisar
bain bod per cha noss amis dal teater obtegnan per la prossma
stagiun da teater fingià il muossavia nouv.

La Societa per il teater populär svizzer ha demuossa eir ingon
grand interess per il teater rumantsch ed ha prepara propostas a la
Lia Rumantscha per intensivar la lavur sün quist champ. Durant Tan
1961 varà la Lia dimena da's fatschendar eir in quist reguard plü
intensivmaing.

Chalandamarz 1961. Tista Murk

Las ediziuns in lavur da la Lia

Vocabulari sursilvan-tudestg

1. Cumposiziun. II giavisch dil redactur ch'il manuscret dil
Vocabulari sappi vegnir tschentaus a fin el decuors digl onn 1960 ei buca
severificaus. Enteifer quei onn ha la stamparia furniu las letras Q
ed R.

Ils 21 da november 1960 han ils signurs S. Loringett, dr. G. G.
Casaulta ed il sutsignau conferiu a Muster cun il directur daila stampa,
sgr. P. Condrau, tschercond d'eruir ina via che dess dapli catsch alias
lavurs da cumposiziun. La stamparia ei sedeclarada promta da surdar
alla redacziun las bandieras dalla letra S entochen la fin da fevrer,
quellas da T—Z (il manuscret sesanfla dapresent tier la stampa)
entochen la fin d'avrel. Tochen ussa ein vegnidas inoltradas las
bandieras da S-Stimar, pia ina buna part digl S.

2. Correcturas. Questas ein semtgadas:
a) per las artgas 1—6 (C-Cadagliun).
b) en secunda correctura per las bandieras dil C.

c) en emprema correctura per las bandieras da D—R (inclusiv).

